
Dagiti Pagbasaan  
T  

Panagkuestionar ti Botante (Voter 

Challenge) 

Asino man a rehistrado a botante ket mabalinna a 
kuestionaren ti kalintegan nga agbutos ti sabali a 
botante no la ketdi ta: 

 Ti botante ket saan nga isu ti tao nga ibagbaga ti 
botante nga isuna. 

 Ti botante ket awan kalinteganna nga agbotos iti 
dayta a presinto. 

Ti Panagkuestionar ti Botante a Saan a Naaramid 
iti Lugar a Pagbotosan 

Ti panagkuestionar ti botante a saan a naaramid iti 
lugar a pagbotosan iti aldaw ti eleksion  wenno iti 
maysa nga early walk-in location (lugar a 
pakaangayan ti maisapsapa a panagbotos) ket 
masapul a maisurat, ilawlawagna no apay a 
kinuestionaranna ti botante, ken pirmaan ti tao nga 
agkuestionar wenno agreklamo. Ti klerk, apaman a 
maawatna ti naisurat a reklamo, ket masapul nga 
imbestigaren ken desisionanna ti reklamo iti kabiitan a 
panawen. 

Ti Klerk ket pakaammuanna ti tao a naireklamo a 
naabak iti kasona nga addaan daytoy iti karbengan a 
mangapelar ti desision. Idatag daytoy ti apela iti Hunta 
ti Rehistrasion (Board of Registration) iti uneg ti 
sangapulo (10) nga aldaw apaman a maawatna ti 
pakaammo maipanggep iti desision. 

Pannakaapelar ti Pangngeddeng ti Klerk 

Ti nakuestionar a botante ket masapul a mangidatag iti 
naisurat nga apela iti Hunta ti Rehistrasion iti uneg ti 
sangapulo (10) nga aldaw apaman a maawatna ti 
desision ti klerk. Ti naisurat nga apela ket masapul 
nga iramanna dagitoy: 

 Nagan ti naireklamo a botante. 

 Deklarasion (maibaga) iti desision ti klerk. 

 Dagiti pagbatayan no apay a kontestaren ti 
desision. 

No ti apela a naidatag iti Hunta ti Rehistrasion ket 
naanamongan, ipakaammo a dagus ti Hunta ti 
Rehistrasion ti natakuatanna iti Opisina ti Klerk.  

Iti panagbista (hearing), ti Hunta ket mabalinna ti 
mangaramid iti naisawang wenno oral a desision 
wenno isaadna iti under advisement (agdalan pay 
laeng iti konsultasion) ket maipaulogto ti naisurat a 
pangngeddeng iti naladladaw a petsa.  

Ti Hunta ket pakaammuannanto ti tao a naabak nga 
addaan daytoy iti karbengan nga agapelar iti Korte 
Intermedio Dagiti Apela (Intermediate Court of 
Appeals) iti di naladladaw ngem iti alas 4:30 iti malem 
ti maikasangapulo nga aldaw kalpasan a naawatna ti 
naisurat a pangngeddeng ti Hunta. 

Ti Panagkuestionar ti Botante a Naaramid iti Lugar 
a Pagbotosan 

Ti panagkuestionar ti botante ket mabalin a maaramid 
iti lugar a pagbotosan wenno lugar a pakaangayan ti 
maisapsapa a panagbotos (early walk-in location) iti 
aldaw ti eleksion. Ti reklamo ket saan a nasken a 
maisurat. Ti nakuestionar a botante ket maikkan met iti 
gundaway a mangited iti tumutop a panangatur.   

No saan, ti reklamo ket konsideraren ken kedngan a 
dagus dagiti opisial ti presinto. Ti nagreklamo ken ti 
naireklamo ket agpada nga addaan iti karbengan nga 
agapelar iti Hunta ti Rehistrasion. 

No awan ti naaramid nga apela, maibilangen a pinal ti 
desision ti pangulo ti presinto (precinct chairperson). Ti 
naireklamo a botante ket mapalubosan nga agbotos 
wenno mapawilan kas mayataday iti pangngeddeng. 

Pannakaapelar ti Pangngeddeng Dagiti Opisial ti 
Presinto 

Ti nagreklamo ken ti naireklamo a botante ket agpada 
nga addaan iti karbengan a mangapelar iti desision 
dagiti opisial ti presinto iti Hunta ti Rehistrasion. Ti 
apela ket masapul a maaramid sakbay nga itinnag ti 
naireklamo a botante ti balotana, wenno sakbay a 

pumanaw ti nagreklamo a botante iti lugar a 
pagbotosan. 

Ti naireklamo a botante ket mapalubosanto a 
mangitinnag iti naireklamo a balota (challenged ballot) 
a mairamanto iti pannakabilang dagiti botos wenno 
saanto a mairaman, agbatay iti pangngeddeng iti 
apela.  

Ti Hunta ket pagpapatanganda ti apela ken 
kednganda ti apela. Ipakaammonto ti Hunta ti desision 
iti pangulo ti presinto ken iti Klerk. 

Ti pakabuklan (summary) ti panagpapatang ti Hunta, ti 
desision ti Hunta, ken dagiti rason no apay a kasta ti 
desision ti Hunta ket mairamanto iti minutos (minutes) 
ti Hunta. 

Ti pangulo ti presinto ket pakaammuannanto nga 
agpada ti nagreklamo ken iti naireklamo iti 
maipanggep iti desision ti Hunta. 

Ti pangulo ti presinto ket pakaammuannanto ti naabak 
a tao nga addaan daytoy iti karbengan a mangapelar 
iti desision ti Hunta iti Intermediate Court of Appeals.  

No awan ti maaramid nga apela, ti naireklamo a balota 
ket mairaman wenno saan a mairaman iti 
pannakabilang dagiti botos, ken maidulin kas mayayon 
iti paglintegan. 

No adda maaramid nga apela, agtalinaed ti balota iti 
aywan ti Opisina ti Klerk tapno mairamanto iti 
pannakabilang dagiti botos wenno saanto a mairaman, 
kas maibatay iti desision iti pannakaapelar daytoy ket 
ti register wenno listaan, maaturto tapno mayataday iti 
pangngeddeng ti korte. 

Iti amin a kanito, masalaknibanto ti kinapribado ti 
balota ti naireklamo a botante. 

Amin a dokumento a mainaig iti reklamo ken dagiti rekord iti 
panagpapatang maipanggep iti daytoy ket mairamanto iti 
minutos ti miting a maidulinto para iti tunggal Hunta ti 
Rehistrasion. 

Opisina Dagiti Eleksion 

802 Lehua Avenue 

Pearl City, Hawaii 96782 

Telepono: (808) 453-VOTE (8683) 

Libre nga Itatawag iti Kaarruba nga Isla (Neighbor Island Toll 
Free): 1-800-442-VOTE (8683) 

TTY: (808) 453-6150 


